
ტერმინები და 
შემოკლებები 

სამინისტრო − საქართველოს გარემოს დაცვისა და სოფლის მეურნეობის 

სამინისტრო. 

სამინისტროს აპარატი − საქართველოს გარემოს დაცვისა და სოფლის 

მეურნეობის სამინისტროს აპარატი. 

აღრიცხვის ინსტრუქცია − „საბიუჯეტო ორგანიზაციების მიერ საჯარო სექტორის 

ბუღალტრული აღრიცხვის საერთაშორისო სტანდარტების (სსბასს-ების) 

საფუძველზე ფინანსური აღრიცხვა-ანგარიშგების წარმოების შესახებ“ 

საქართველოს ფინანსთა მინისტრის 2020 წლის 5 მაისის N108 ბრძანებით 

დამტკიცებული ინსტრუქცია. 

დაცული ტერიტორიების სააგენტო − სსიპ − დაცული ტერიტორიების სააგენტო. 

დონორების პროექტი − ირიგაციისა და მიწის ბაზრის განვითარების (WB), 

სოფლის მეურნეობის მოდერნიზაციის, ბაზარზე წვდომისა და მოქნილობის 

პროექტი (GEF, IFAD), მერძევეობის დარგის მოდერნიზაციის და ბაზარზე 

წვდომის პროგრამა (DiMMA, IFAD). 

სიდას პროექტი - SIDA − პროექტი „გადავარჩინოთ ბუნება − საქართველო“.  

სამეცნიერო-კვლევითი ცენტრი − სსიპ − სოფლის მეურნეობის სამეცნიერო-

კვლევითი ცენტრი. 

სატყეო სააგენტო − სსიპ − ეროვნული სატყეო სააგენტო. 

სოფლის განვითარების სააგენტო − ა(ა)იპ − სოფლის განვითარების სააგენტო. 

დეპარტამენტი − სსდ − გარემოსდაცვითი ზედამხედველობის დეპარტამენტი. 

გარემოს ეროვნული სააგენტო − სსიპ − გარემოს ეროვნული სააგენტო. 

სურსათის ეროვნული სააგენტო − სსიპ − სურსათის ეროვნული სააგენტო. 

1. რეკომენდაციები 

1.1 მოკლევადიანი (მიმდინარე) დებიტორული დავალიანებები 

აუდიტის მიგნება  
სსდ − გარემოსდაცვითი ზედამხედველობის დეპარტამენტის 2022 წლის 31 

დეკემბრით დასრულებული ფინანსური ანგარიშგების მოკლევადიან 

დებიტორულ დავალიანებებში ასახულია 1,273,180 ლარის მოთხოვნები, 

რომლებიც უკავშირდება 2017-2020 წლებში სამართალდარღვევების ოქმებით 

დარიცხულ ჯარიმებს. აღნიშნულ მოთხოვნებზე 2021-2022 წლებში ბრუნვა არ 

ფიქსირდება.  

გარდა ამისა, ერთიან სახაზინო კოდზე ჯარიმებთან დაკავშირებული 

ჩარიცხვები 510,221 ლარით აღემატება ჩამოწერილ დებიტორულ 

დავალიანებებს. აღნიშნული სხვაობის იდენტიფიცირება დეპარტამენტის მიერ 

ვერ ხერხდება. შედეგად, ვერ მივიღეთ რწმუნება აღნიშნული მოკლევადიანი 

დებიტორული დავალიანებების ნაშთის არსებობაზე.  

მიზეზი დებიტორული დავალიანების არასათანადო კონტროლი. 

გავლენა ფინანსურ ანგარიშგებაში შესაძლოა არსებობდეს დებიტორული 

დავალიანებები, რომლებიც არ აკმაყოფილებს აქტივად აღიარების 

კრიტერიუმს. 

რეკომენდაცია დებიტორული დავალიანებების სათანადო კონტროლის მიზნით 

მნიშვნელოვანია, სსდ − გარემოსდაცვითი ზედამხედველობის დეპარტამენტმა 

წარმოშობის წლების მიხედვით შეისწავლოს მოთხოვნები, რომლებზეც 

პერიოდის განმავლობაში ბრუნვა არ ყოფილა, შეაფასოს რამდენად 

აკმაყოფილებენ დებიტორული დავალიანებები აქტივად აღიარების 

კრიტერიუმებს; ასევე უზრუნველყოს ერთიან სახაზინო კოდზე ჯარიმებთან 

დაკავშირებული ჩარიცხვების იდენტიფიცირება და დააკორექტიროს შესაბამისი 

მუხლი.  

კომპონენტი, რომელზეც გაიცა 

რეკომენდაცია 

შესასრულებლად 

სსდ − გარემოსდაცვითი ზედამხედველობის დეპარტამენტი. 

აუდიტის მიგნება სსდ − გარემოსდაცვითი ზედამხედველობის დეპარტამენტმა 2021 წლის 31 

დეკემბრის მდგომარეობით დეპარტამენტმა გამოავლინა 6,984,012 ლარის 

სისხლის სამართლის დანაშაულის ნიშნების შემცველი ზიანი, რაც ასახა 

ფინანსურ ანგარიშგებაში. აღსანიშნავია, რომ 2022 წელს დეპარტამენტის მიერ 

გამოწერილი ოქმების საფუძველზე, ჯამურად − 9,075,836 ლარის1 ზიანი 

გამოვლინდა, თუმცა დეპარტამენტმა შეცვალა მიდგომა და 2022 წლის 31 

დეკემბრით წარდგენილ ფინანსურ ანგარიშგებაში ასახა მხოლოდ სასამართლო 

გადაწყვეტილების შედეგად დაკისრებული ზიანი − 65,070 ლარის ოდენობით. 

შესაბამისად, მსგავსი ოპერაციებისთვის დეპარტამენტს გამოყენებული აქვს 

განსხვავებული მიდგომა.2 

                                                           

1 განმარტებით შენიშვნებში 2022 წელს გამოვლენილი სისხლის სამართლის დანაშაულის შემცველი ზიანის ოდენობის შესახებ ინფორმაცია არ 

არის გამჟღავნებული.  
2 სსბასს 3, პუნქტი 16.  

მიზეზი აღრიცხვის არასათანადო პრაქტიკა.  

გავლენა მსგავსი ოპერაციების, სხვა მოვლენების ან პირობებისათვის განსხვავებული 

მიდგომის გამოყენება.  

რეკომენდაცია კონსოლიდირებული ფინანსური ანგარიშგების უტყუარად წარდგენის მიზნით, 

მნიშვნელოვანია სსდ − გარემოსდაცვითი ზედამხედველობის დეპარტამენტმა 

სისხლის სამართლის დანაშაულის ნიშნების შემცველ ჯარიმებთან მიმართებით 

დეტალურად გაწეროს სააღრიცხვო პოლიტიკა და მასთან დაკავშირებული 

განუსაზღვრელობის შემთხვევაში ჩამოაყალიბოს შესაბამისი სააღრიცხვო 

შეფასება, რის მიხედვითაც წარადგენს ინფორმაციას ფინანსურ ანგარიშგებაში, 

რაც უზრუნველყოფს მსგავსი ოპერაციებისთვის ერთიანი მიდგომის გამოყენებას. 

კომპონენტი, რომელზეც გაიცა 

რეკომენდაცია 

შესასრულებლად 

სსდ − გარემოსდაცვითი ზედამხედველობის დეპარტამენტი. 

1.2 მატერიალური მარაგები 

აუდიტის მიგნება  
სსიპ − ეროვნული სატყეო სააგენტოს ფინანსურ ანგარიშგებაში „მატერიალური 

მარაგების“ მუხლის 1,011,562 ლარის საბალანსო ღირებულების მქონე 

მარაგებთან დაკავშირებით, 2022 წელს ბრუნვა არ ფიქსირდება. მათ შორის არის 

736,809 ლარის მზა პროდუქციის3 მარაგი, რომელიც შესაძლოა აღარ 

აკმაყოფილებდეს აქტივად აღიარების კრიტერიუმს, ვინაიდან გარემო 

პირობების ზემოქმედების შედეგად შესაძლოა დაზიანებულიყო და აღარ იყოს 

ვარგისი დანიშნულებისამებრ გამოსაყენებლად. სამინისტროდან მიღებული 

ინფორმაციის4 თანახმად, მიმდინარეობს სავალდებულო ინვენტარიზაცია, 

რომლის შედეგების გათვალისწინებით დაზუსტდება აღნიშნული ნაშთი. 

მიზეზი აქტივების არასათანადო კონტროლი.  

გავლენა „მატერიალური მარაგების“ მუხლში არსებული უზუსტობები.  

რეკომენდაცია ფინანსური ანგარიშგების სამართლიანი წარდგენისა და აქტივების ეფექტიანი 

მართვის მიზნით, მიზანშეწონილია სსიპ − ეროვნულმა სატყეო სააგენტომ 

უზრუნველყოს მარაგების მომავალი გამოყენებისთვის იდენტიფიცირება 

უსარგებლო და გამოუსადეგარ მარაგებთან დაკავშირებით, შეაფასოს მათი 

შემდგომი განკარგვის საუკეთესო ალტერნატივები. 

კომპონენტი, რომელზეც გაიცა 

რეკომენდაცია 

შესასრულებლად 

სსიპ − ეროვნული სატყეო სააგენტო. 

 

  

                                                           

3 მერქნული რესურსი. 
4 საქართველოს გარემოს დაცვისა და სოფლის მეურნეობის მინისტრის მოვალეობის შემსრულებლის 2024 წლის 26 იანვრის წერილი N439/01. 

1.3 ძირითადი აქტივები/სხვა გრძელვადიანი არაფინანსური აქტივები 

აუდიტის მიგნება  
ა(ა)იპ − სოფლის განვითარების სააგენტომ 2019 წელს5 სახელმწიფო პროგრამის 

ფარგლებში6 შეიძინა სამი დანადგარი,7 ჯამური ღირებულებით − 1,722,000 

ლარი. აქტივები გადასაცემად იყო განკუთვნილი, შესაბამისად არც 

ექსპლუატაციაშია მიღებული8 და ცვეთაც არ ერიცხება. აქტივის მომავალ 

გამოყენებასთან დაკავშირებით სოფლის განვითარების სააგენტოს გეგმა არ აქვს 

შემუშავებული. 

ა(ა)იპ − სოფლის განვითარების სააგენტოს ბალანსზე აღრიცხულია 147,618 

ლარის დაუმთავრებელი აქტივები, რომლებიც წარმოადგენს საწარმოების 

პროექტებსა და ხარჯთაღრიცხვის დოკუმენტაციას,9 რომელზეც ორი წელია 

ბრუნვა არ ფიქსირდება და შესაძლოა არ აკმაყოფილებდეს აქტივად აღიარების 

კრიტერიუმს.10 

სსიპ − გარემოს ეროვნული სააგენტოს ფინანსურ ანგარიშგებაში ასახულია 

231,973 ლარის დაუმთავრებელი მშენებლობა, რომელზეც გარემოს ეროვნულმა 

სააგენტომ ვერ წარმოადგინა მიღების შესაბამისი პირველადი დოკუმენტაცია.11 

მიზეზი აქტივის შეძენის/შექმნის ეტაპზე დანერგილი არასათანადო კონტროლის 

მექანიზმები; სააღრიცხვო პრაქტიკაში არსებული ხარვეზები. 

გავლენა ფინანსურ ანგარიშგებაში შესაძლოა არსებობდეს ისეთი ძირითადი აქტივები/ 

სხვა გრძელვადიანი არაფინანსური აქტივები, რომელთა შემდგომში გამოყენება 

არ არის მოსალოდნელი. 

რეკომენდაცია ფინანსური ანგარიშგების სამართლიანად და უტყუარად წარდგენის მიზნით, 

მნიშვნელოვანია ძირითადი აქტივებისა და სხვა გრძელვადიანი არაფინანსური 

აქტივების გაუფასურების ინდიკატორების არსებობის დადგენა სსბასს 21-ის 

მოთხოვნების მიხედვით. ა(ა)იპ − სოფლის განვითარების სააგენტომ იმსჯელოს 

ძირითადი აქტივების ანგარიშზე აღრიცხული გამოუყენებელი დანადგარებისა 

და 147,618 ლარის დაუმთავრებელი აქტივების შესახებ, ხოლო სსიპ − გარემოს 

ეროვნულმა სააგენტომ − 231,973 ლარის დაუმთავრებელი მშენებლობის შესახებ. 

იმ შემთხვევაში, თუ აქტივების მომავალში გამოყენება შეუძლებელია, იმსჯელონ 

გამომწვევ მიზეზებზე და იმოქმედონ კანონმდებლობის შესაბამისად. 

კომპონენტები, რომლებზეც 

გაიცა რეკომენდაცია 

შესასრულებლად 

ა(ა)იპ − სოფლის განვითარების სააგენტო; სსიპ − გარემოს ეროვნული სააგენტო. 

 

  

                                                           

5 ხელშეკრულება N18-73 06.18.2018წ., მიღება-ჩაბარების აქტი N18-73-01, 16.04.2019 წ. 
6 საქართველოს მთავრობის 2017 წლის 29 მაისის N265 დადგენილება „მაღალმთიან რეგიონებში სახელმწიფო საკუთრებაში არსებული სათიბ-

საძოვრების რაციონალურად გამოყენების სახელმწიფო პროგრამის დამტკიცების შესახებ“. 
7 რძის ჩამოსასხმელი კომბინირებული ტექნოლოგიური ხაზი. 
8 ელექტროძრავაზე, სხვა მექანიკურ ნაწილებსა და სხვა ელექტრონულ დეტალებზე საგარანტიო ვადა გასულია.   
9 რძის გადამამუშავებელი საწარმოს პროექტი და ხარჯთაღრიცხვის დოკუმენტაცია (წალკა, დმანისი, ახალქალაქი).  
10 სსბასს 1, მუხლი 7. 
11 ბალანსზე ირიცხება 2006 წლიდან. 

1.4 პირობითი აქტივები და ვალდებულებები 

აუდიტის მიგნება 

 

ა(ა)იპ − სოფლის განვითარების სააგენტოს იურიდიული სამსახურის მიერ არ 

ხორციელდება დავების სოფლის განვითარების სააგენტოს სასარგებლოდ 

დასრულების ალბათობის შეფასება. აქედან გამომდინარე, 2022 წლის 31 

დეკემბრით დასრულებულ ფინანსურ ანგარიშგებაში: 

- განმარტებით შენიშვნებში ასახულ 1,603,186 ლარის12 პირობით 

ვალდებულებაზე, რომელზეც დავა მიმდინარეობს საქართველოს 

უზენაეს სასამართლოში, ვერ მივიღეთ რწმუნება რამდენად უნდა იყოს 

ასახული პირობით ვალდებულებად და არა 

ანარიცხად/ვალდებულებად; 

- მოკლევადიანი (მიმდინარე) დებიტორული დავალიანებების მუხლში 

ასახულ 1,106,041 ლარის ისეთ მოთხოვნებზე, რომლებზეც 

მიმდინარეობს სასამართლო დავა, ვერ მივიღეთ რწმუნება, რამდენად 

აკმაყოფილებს მოცემული ნაშთი აქტივად აღიარების კრიტერიუმს. 

გარდა ამისა, სამინისტროს დაქვემდებარებულ უწყებებში არ არის 

ჩამოყალიბებული ერთგვაროვანი მიდგომა13 სასამართლო დავების 

მოსალოდნელი შედეგების შეფასებასთან დაკავშირებით:  

- ზოგიერთ უწყებაში არ ხორციელდება სასამართლო დავების 

მოსალოდნელი შედეგების შეფასება და ფინანსურ ანგარიშგებაში 

მოთხოვნების, ვალდებულებების, პირობითი აქტივებისა და პირობითი 

ვალდებულებების ასახვა;  

- ზოგიერთი უწყების14 სააღრიცხვო პოლიტიკაში, ანარიცხების, 

პირობითი ვალდებულებებისა და პირობითი აქტივების 

აღრიცხვისთვის მითითებულია სსბასს 1615 სტანდარტის გამოყენების 

ვალდებულება, ნაცვლად სსბასს 1916 სტანდარტისა; 

- უწყებათა უმრავლესობის17 სააღრიცხვო პოლიტიკაში არ არის 

გაწერილი სასამართლო დავებთან დაკავშირებული მოსალოდნელი 

შედეგების შეფასებასთან მიმართებით არსებული სააღრიცხვო შეფასება. 

არ არის განსაზღვრული რესურსების გადინების/შემოსვლის 

ალბათობები და მათთან დაკავშირებული ვალდებულებების/აქტივების 

ტიპები. 

მიზეზი ერთგვაროვანი ოპერაციების აღრიცხვისთვის არაერთგვაროვანი სააღრიცხვო 

მიდგომის გამოყენება.  

გავლენა კონსოლიდირებულ ფინანსურ ანგარიშგებაში ასახული ერთგვაროვანი 

მონაცემების განსხვავებულად წარდგენა. 

რეკომენდაცია ფინანსური ანგარიშგების სამართლიანად და უტყუარად წარდგენის მიზნით, 

მნიშვნელოვანია ანალოგიურ ვითარებაში განხორციელებული მსგავსი 

                                                           

12 1,125,000 ლარი და 176,975 დოლარის ეკვივალენტი ლარში, 2022 წლის 31 დეკემბრის მდგომარეობით. აღნიშნული თანხა სოფლის 

განვითარების სააგენტოს დაეკისრა შემდეგი სასამართლო გადაწყვეტილებების საფუძველზე: თბილისის საქალაქო სასამართლოს სამოქალაქო 

საქმეთა კოლეგიის 2022 წლის 27 ივლისის გადაწყვეტილება; თბილისის სააპელაციო სასამართლოს სამოქალაქო საქმეთა პალატის 2022 წლის 30 

ნოემბრის განჩინება. 
13 სსბასს 35, მუხლი 38. 
14 სამინისტროს აპარატი, სსიპ - ეროვნული სატყეო სააგენტო, სსიპ - ღვინის ეროვნული სააგენტო, სსიპ - სურსათის ეროვნული სააგენტო, სსდ - 

გარემოსდაცვითი ზედამხედველობის დეპარტამენტი. 
15 საინვესტიციო ქონება. 
16 ანარიცხები, პირობითი ვალდებულებები და პირობითი აქტივები. 
17 მხოლოდ სსიპ - დაცული ტერიტორიების სააგენტოს სააღრიცხვო პოლიტიკაშია დეტალურად მოცემული ინფორმაცია რესურსების გადინების 

ალბათობასა და შესაბამისი ვალდებულების ტიპის შესახებ.  

ოპერაციებისა და მოვლენების მიმართ სამინისტრომ შეიმუშაოს და გამოიყენოს 

ერთიანი სააღრიცხვო პოლიტიკა. კერძოდ, განსაზღვროს რესურსების 

გადინების/შემოსვლის ალბათობები და მათთან დაკავშირებული 

ვალდებულებების/აქტივების ტიპები.  

კომპონენტი, რომელზეც გაიცა 

რეკომენდაცია 

შესასრულებლად 

სამინისტროს აპარატი.  

2. ფინანსურ ანგარიშგებასთან დაკავშირებული კორექტირებები 

2.1 ძირითადი აქტივები 

აუდიტის მიგნება სსიპ − გარემოს ეროვნული სააგენტოს სახელზე რეგისტრირებულია ისეთი 

ძირითადი საშუალებები,18 რომლებიც არ არის ასახული ფინანსურ 

ანგარიშგებაში.  

უნდა აღინიშნოს, რომ გარემოს ეროვნულმა სააგენტომ აუდიტის 

მიმდინარეობისას აღნიშნული ძირითადი საშუალებები (მიწები) შეაფასა19 და 

2023 წლის 20 ნოემბრის ბრძანების20 საფუძველზე ასახა ბალანსზე. მიწების 

ჯამურმა ღირებულებამ 2,552,917 ლარი შეადგინა. შედეგად, 2022 წლის 31 

დეკემბრის მდგომარეობით წარდგენილ კონსოლიდირებულ ფინანსურ 

ანგარიშგებაში „ძირითადი აქტივების“ მუხლი შემცირებულია 2,552,917 ლარით. 

კორექტირება მნიშვნელოვანია 2023 წლის 31 დეკემბრის მდგომარეობით 

წარსადგენ კონსოლიდირებულ ფინანსურ ანგარიშგებაში გამჟღავნებული წინა 

პერიოდის შესადარისი ინფორმაციის თვალსაზრისით. 

კომპონენტი, სადაც 

გამოვლინდა დარღვევა 

სსიპ − გარემოს ეროვნული სააგენტო.  

2.2 ვალდებულებები 

აუდიტის მიგნება 2022 წლის 31 დეკემბრის მდგომარეობით, მოკლევადიანი კრედიტორული 

დავალიანებები ა(ა)იპ − სოფლის განვითარების სააგენტოსთვის შეადგენს 848,484 

ლარს, ხოლო დონორების პროექტისთვის მოკორესპოდენტო დებიტორული 

დავალიანება − 796,665 ლარს,21 რომელიც შემცირებულია 51,819 ლარით. 

აღნიშნული თანხები არ არის ელიმინირებული კონსოლიდირებულ ფინანსურ 

ანგარიშგებაში. 

გარდა ამისა, დონორების პროექტის ინდივიდუალურ ფინანსურ ანგარიშგებაში 

აღრიცხულია სოფლის განვითარების სააგენტოსთვის 1,157,530 ლარის გრანტის 

სახით გაცემული ხარჯი, ხოლო სოფლის განვითარების სააგენტოს 

ინდივიდუალური ფინანსური ანგარიშგების მიხედვით, დონორების 

პროექტიდან გრანტის სახით მიღებულმა შემოსავლებმა 747,650 ლარი შეადგინა. 

შესაბამისად, სოფლის განვითარების სააგენტოს ინდივიდუალურ ფინანსურ 

ანგარიშგებაში „გრანტის სახით მიღებული შემოსავლების“ მუხლი 

შემცირებულია 409,880 ლარით, რომელიც ასევე ექვემდებარება ელიმინირებას.  

კონსოლიდირებულ ფინანსურ ანგარიშგებაში, „მოკლევადიანი (მიმდინარე) 

დებიტორულ დავალიანებების“ მუხლი გაზრდილია 796,665 ლარით, 

                                                           

18 სახელმწიფო აუდიტის სამსახურისთვის სსიპ - საჯარო რეესტრის ეროვნული სააგენტოს 2023 წლის 23 ივნისის N132918 წერილით მიღებული 

ინფორმაცია - 13 ერთეული მიწის ნაკვეთი: ს/კ 71.51.02.652; ს/კ 61.11.02.083; ს/კ 84.01.36.073; ს/კ 53.20.33.253; ს/კ 84.18.35.065.059; ს/კ 41.09.39.124; 

ს/კ 72.09.06.085; ს/კ 55.12.52.000.253; ს/კ 55.18.57.000.087; ს/კ 71.53.05.585; ს/კ 20.42.01.061; ს/კ 57.06.57.000.327; ს/კ 29.08.33.125.  
19 ღირებულებები განისაზღვრა სსიპ - ლევან სამხარაულის სახელობის სასამართლო ექსპერტიზის ეროვნული ბიუროს დასკვნების შესაბამისად. 
20გარემოს ეროვნული სააგენტოს თავმჯდომარის N653/ს ბრძანება. 
21 აღნიშნული თანხა ჯამურად დაფიქსირებულია მხარეებს შორის გაფორმებულ ურთიერთშედარების აქტებში: მერძევეობის დარგის 

მოდერნიზაციის და ბაზარზე წვდომის პროგრამის ფარგლებში დარჩენილი ნაშთი - 224,519 ლარი (შედარების აქტის თარიღი: 30.12.2022წ.); 

სოფლის მეურნეობის მოდერნიზაციის, ბაზარზე წვდომისა და მოქნილობის პროექტის ფარგლებში დარჩენილი ნაშთი - 572,146 ლარი 

(შედარების აქტის თარიღი: 30.09.2022წ.). 

„მოკლევადიანი კრედიტორული დავალიანებების“ მუხლი - 848,484 ლარით, 

ხოლო „გრანტის ხარჯის“ მუხლი − 409,880 ლარით. 

კომპონენტები, სადაც 

გამოვლინდა დარღვევა 

სამინისტროს აპარატი; ა(ა)იპ − სოფლის განვითარების სააგენტო. 

2.3 შემოსავლები სანქციებით, ჯარიმებით და საურავებით 

აუდიტის მიგნება 
ა(ა)იპ − სოფლის განვითარების სააგენტომ 2022 წელს მოთხოვნების ანგარიშზე 

აღრიცხა 2,935,186 ლარის თანხა, რომელიც უკავშირდება ხელშეკრულების 

პირობების დარღვევის გამო გამოწერილ ჯარიმებს. სააგენტომ აღნიშნული 

თანხა შემოსავლის ნაცვლად ასახა ვალდებულებებში, რამაც 2022 წლის 31 

დეკემბრის მდგომარეობით 3,095,673 ლარი შეადგინა.  

ზემოაღნიშნული თანხა ასევე მოიცავს 339,066 ლარის დარიცხულ ჯარიმას, 

რომელიც უკავშირდება 2021 წლის პერიოდს და არ არის მიმდინარე პერიოდის 

შემოსავალი.22 

ასევე უნდა აღინიშნოს, რომ სოფლის განვითარების სააგენტოს ჯარიმების 

დაფარვისას წარმოშობილი 1,031,842 ლარის შიდა ტრანსფერებით ხარჯები არ 

აქვს ასახული. 

სსიპ − სურსათის ეროვნულმა სააგენტომ 2022 წელს სამართალდამრღვევებს 

დააკისრა სულ 2,246,500 ლარის ადმინისტრაციული ჯარიმა. აღნიშნული თანხა 

სააგენტომ ასახა, ერთი მხრივ, შემოსავლებსა23 და დებიტორებში24 და მეორე 

მხრივ, ვალდებულებებისა25 და ხარჯების26 მუხლებში.  

უნდა აღინიშნოს, რომ მოკლევადიანი ვალდებულებები და ხარჯები შიდა 

ტრანსფერებით უნდა მოიცავდეს მხოლოდ ჯარიმების დაფარვის შედეგად 

წარმოშობილ თანხას, რამაც 2022 წელს 1,807,500 ლარი შეადგინა ნაცვლად 

2,246,500 ლარისა. ასევე: ტრანზაქციების შედეგად, კრედიტორული 

დავალიანებების ნაშთი საანგარიშგებო პერიოდის ბოლოს ნულს უნდა 

უტოლდებოდეს, მაშინ როცა სააგენტოს მოკლევადიანი ვალდებულებების 

საბოლოო ნაშთი მოიცავს 1,860,700 ლარის ვალდებულებას. შედეგად, „ხარჯები 

შიდა ტრანსფერებით“ გაზრდილია 439,000 ლარით, ხოლო „მოკლევადიანი 

კრედიტორული დავალიანებების“ მუხლი − 1,860,700 ლარით.  

კომპონენტები, სადაც 

გამოვლინდა დარღვევა 

ა(ა)იპ − სოფლის განვითარების სააგენტო; სსიპ − სურსათის ეროვნული 

სააგენტო. 

2.4 შემოსავლები გრანტებით 

აუდიტის მიგნება 
სამინისტროს სტრუქტურული ერთეულები დონორი ორგანიზაციებისგან 

იღებენ სხვადასხვა დანიშნულებით გამოსაყენებელ მიზნობრივ გრანტებს, 

რომელთა სრულად ათვისება ერთ საანგარიშგებო პერიოდში არ ხორციელდება. 

წლის ბოლოს სამინისტროს სტრუქტურული ერთეულები ზემოაღნიშნული 

                                                           

22 ჯარიმის შესახებ წერილები თარიღდება 2021 წლით.  
23 მუხლი „შემოსავლები სანქციებით, ჯარიმებით და საურავებით“. 
24 მუხლი „სხვა მოკლევადიანი (მიმდინარე) მოთხოვნები“. 
25 მუხლი „სხვა მოკლევადიანი (მიმდინარე) კრედიტორული დავალიანებები “. 
26 მუხლი „ხარჯები შიდა ტრანსფერებით“. 

მიზნობრივი გრანტის ნაშთს − 1,354,114 ლარს,27 ხაზინის მიმართ მოთხოვნად 

აღრიცხავენ და პარალელურად, ნაცვლად ვალდებულებისა, გრანტიდან 

მიღებულ შემოსავლად აღიარებენ.  

გარდა ამისა, სამინისტროს სტრუქტურულმა ერთეულებმა28 2021 წელს აღიარეს 

მიზნობრივი გრანტის შესაბამისი შემოსავლები, რომლებიც მიეკუთვნებოდა 

2022 წელს. 

კომპონენტები, სადაც 

გამოვლინდა დარღვევა 

სსიპ − ეროვნული სატყეო სააგენტო; სსიპ − სურსათის ეროვნული სააგენტო; 

სსიპ − გარემოსდაცვითი ინფორმაციისა და განათლების ცენტრი; სამინისტროს 

აპარატი; ა(ა)იპ − სოფლის განვითარების სააგენტო. სსიპ − გარემოს ეროვნული 

სააგენტო. 

2.5 შემოსავლები გაცვლითი ოპერაციებიდან 

აუდიტის მიგნება 

 

 

სსიპ − გარემოს ეროვნული სააგენტოს დებულების თანახმად,29 სააგენტოს 

მოვალეობაში შედის სამონადირეო მეურნეობის სპეციალური ლიცენზიის, 

თევზჭერის ლიცენზიის, ექსპორტის მიზნით სოჭის გირჩით სარგებლობის 

ლიცენზიების გაცემა და სხვ., რაც წარმოადგენს სახელმწიფო სახელით 

ფლობილ შემოსავლებს.  

გარემოს ეროვნული სააგენტოს 2022 წლის 31 დეკემბრით წარდგენილ ფინანსურ 

ანგარიშგებაში ასახული „გაცვლითი ოპერაციებიდან მიღებული შემოსავლების“ 

მუხლი არ მოიცავს 10,337,540 ლარის ზემოაღნიშნულ შემოსავლებს, რადგანაც 

სააგენტო 2023 წლამდე არ აღრიცხავდა მსგავსი ტიპის შემოსავლებთან 

დაკავშირებულ გატარებებს.30 

კომპონენტი, სადაც 

გამოვლინდა დარღვევა 

სსიპ − გარემოს ეროვნული სააგენტო. 

2.6 საპროცენტო შემოსავლები 

აუდიტის მიგნება 
ა(ა)იპ − სოფლის განვითარების სააგენტოს სადეპოზიტო ანგარიშებზე 

განთავსებული აქვს თანხა, რაზეც წლის განმავლობაში ერიცხება საპროცენტო 

სარგებელი. სოფლის განვითარების სააგენტოს 2022 წლის საპროცენტო 

შემოსავლები არ მოიცავს დეკემბრის საპროცენტო სარგებელს 112,661 ლარის31 

ოდენობით და მოიცავს 4,990 ლარის შემოსავალს, რომელიც მიეკუთვნება 2021 

წელს. შედეგად, „საპროცენტო შემოსავლების“ მუხლი შემცირებულია 107,671 

ლარით. 

კომპონენტი, სადაც 

გამოვლინდა დარღვევა 

ა(ა)იპ − სოფლის განვითარების სააგენტო. 

                                                           

27 სსიპ - ეროვნული სატყეო სააგენტო; სსიპ - სურსათის ეროვნული სააგენტო; სსიპ - გარემოსდაცვითი ინფორმაციისა და განათლების ცენტრი; 

სამინისტროს აპარატი. 
28 ა(ა)იპ - სოფლის განვითარების სააგენტო; სსიპ - გარემოს ეროვნული სააგენტო. 
29 საქართველოს გარემოს დაცვისა და სოფლის მეურნეობის მინისტრის 2018 წლის 19 აპრილის N2-255 ბრძანება „სსიპ - გარემოს ეროვნული 

სააგენტოს დებულების დამტკიცების თაობაზე“, მუხლი 2. 
30 უნდა აღინიშნოს, რომ გარემოს ეროვნულმა სააგენტომ 2023 წლიდან შესაბამისად განაახლა სააღრიცხვო პოლიტიკა და აღნიშნულ შემოსავლებს 

აღრიცხავს ბუღალტრულად. ბრძანება N239/ს, 25.05.2023წ. - „სსიპ გარემოს ეროვნული სააგენტოს სააღრიცხვო პოლიტიკა ბუღალტრული 

აღრიცხვისა და სსბასს (IPSAS) საფუძველზე ფინანსური ანგარიშგების დამტკიცების შესახებ სსიპ - გარემოს ეროვნული სააგენტოს 2020 წლის 13 

აპრილის N47/ს ბრძანებაში ცვლილების შეტანის თაობაზე“. 
31 2022 წლის დეკემბერში დარიცხული საპროცენტო სარგებელი: სს „ტერაბანკი“ - 40,626 ლარი; სს „ბაზისბანკი“ - 38,287 ლარი; სს „პროკრედიტ 

ბანკი“ - 25,216 ლარი; სს „თიბისი ბანკი“ - 7,781 ლარი; სს „ბანკი ქართუ“ - 751 ლარი. 

2.7 ტრანსფერები და სხვა არაკლასიფიცირებული შემოსავლები 

აუდიტის მიგნება 

 

 

სამინისტროს აპარატის ფინანსურ ანგარიშგებაში 2022 წლის 1 იანვრის 

მდგომარეობით აღრიცხულია 5,509,985 ლარის 1996-2009 წლებში წარმოშობილი 

და ლიკვიდირებული ორგანიზაციების ბალანსებიდან გადმოსული 

ვადაგადაცილებული კრედიტორული დავალიანებები, მათ შორის, გაუცემელი 

შრომის ანაზღაურება და მასთან დაკავშირებული ბიუჯეტის წინაშე 

დარიცხული 5,272,247 ლარის32 ვალდებულებები. 

2022 წლის მოხსენებითი ბარათისა33 და ინვენტარიზაციის შედეგების 

განხილვის ოქმის34 საფუძველზე, სამინისტროს აპარატმა ზემოაღნიშნული 

ვალდებულებები ჩამოწერა, გადაიტანა საცნობარო მუხლში და აღიარა 

შესაბამისი შემოსავლები. პირობით ვალდებულებებში გადატანის საფუძვლად 

მითითებულია გარემოებები, რომლებიც სამინისტროს აპარატისთვის 2022 

წლამდეც იყო ცნობილი. შესაბამისად, ზემოთ მითითებული თანხა უნდა 

გასწორებულიყო რეტროსპექტულად წმინდა აქტივების/კაპიტალის საწყისი 

ნაშთის კორექტირების გზით. აღნიშნული კორექტირება მნიშვნელოვანია 2023 

წლის 31 დეკემბრის მდგომარეობით წარსადგენ კონსოლიდირებულ ფინანსურ 

ანგარიშგებაში გამჟღავნებული წინა პერიოდის შესადარისი ინფორმაციის 

თვალსაზრისით.  

კომპონენტი, სადაც 

გამოვლინდა დარღვევა 

სამინისტროს აპარატი. 

2.8 გაუფასურების ხარჯები 

აუდიტის მიგნება 

 

 

სამინისტროს აპარატის ფინანსურ ანგარიშგებაში 2022 წლის 1 იანვრის 

მდგომარეობით აღრიცხულია 1,351,858 ლარის მოკლევადიანი დებიტორული 

დავალიანებები, რომლებიც 1996-2009 წლებში ხელშეკრულების პირობების 

დარღვევის გამო დაკისრებულ პირგასამტეხლოებს წარმოადგენს. აღნიშნულ 

დებიტორულ დავალიანებებზე მიმდინარეობს სააღსრულებო წარმოების 

პროცესები, ნაწილზე კი − გაკოტრების საქმის წარმოება. 

2022 წლის მოხსენებითი ბარათისა35 და ინვენტარიზაციის შედეგების 

განხილვის ოქმის36 საფუძველზე, სამინისტროს აპარატმა ზემოაღნიშნული 

მოთხოვნები ჩამოწერა 2022 წლის ხარჯებში და გადაიტანა „პირობითი 

აქტივების“ ანგარიშზე. „პირობით აქტივებში“ გადატანის საფუძვლად 

მითითებულია გარემოებები, რომლებიც სამინისტროს აპარატისთვის 2022 

წლამდეც იყო ცნობილი. აღნიშნულიდან გამომდინარე, ვადაგადაცილებული 

                                                           

32 5,272,247 ლარიდან 3,458,354 ლარი არის ყოფილი გარემოს დაცვის სამინისტროს ვალდებულება, რომელზეც პირველადი დოკუმენტაცია 

სახელმწიფო აუდიტის სამსახურისთვის ვერ იქნა წარმოდგენილი. 
33 სამინისტროს აპარატის საფინანსო დეპარტამენტის პირველადი სტრუქტურული ერთეულის ხელმძღვანელის მოხსენებითი ბარათი N8381/11, 

30.12.2022 წ. 
34 საქართველოს გარემოს დაცვისა და სოფლის მეურნეობის სამინისტროს ბალანსზე რიცხული აქტივებისა და ვალდებულებების 

ინვენტარიზაციასთან დაკავშირებით საინვენტარიზაციო კომისიის შექმნისა და „განსახორციელებელ ღონისძიებათა შესახებ“ საქართველოს 

გარემოს დაცვისა და სოფლის მეურნეობის სამინისტროს 2022 წლის 07 ოქტომბრის N2-747 ბრძანებით შექმნილი საინვენტარიზაციო კომისიის 

მიერ ჩატარებული ინვენტარიზაციის შედეგების განხილვის სხდომის ოქმი (13.01.2023წ.). 
35 სამინისტროს აპარატის საფინანსო დეპარტამენტის პირველადი სტრუქტურული ერთეულის ხელმძღვანელის მოხსენებითი ბარათი N8381/11, 

30.12.2022 წ. 
36 „საქართველოს გარემოს დაცვისა და სოფლის მეურნეობის სამინისტროს ბალანსზე რიცხული აქტივებისა და ვალდებულებების 

ინვენტარიზაციასთან დაკავშირებით საინვენტარიზაციო კომისიის შექმნისა და განსახორციელებელ ღონისძიებათა შესახებ“ საქართველოს 

გარემოს დაცვისა და სოფლის მეურნეობის სამინისტროს 2022 წლის 07 ოქტომბრის N2-747 ბრძანებით შექმნილი საინვენტარიზაციო კომისიის 

მიერ ჩატარებული ინვენტარიზაციის შედეგების განხილვის სხდომის ოქმი (13.01.2023წ.). 

მოთხოვნები 2022 წლის ხარჯებში ჩამოწერის ნაცვლად, უნდა გასწორებულიყო 

რეტროსპექტულად წმინდა აქტივების/კაპიტალის საწყისი ნაშთის 

კორექტირების გზით. აღნიშნული კორექტირება მნიშვნელოვანია 2023 წლის 31 

დეკემბრის მდგომარეობით წარსადგენ კონსოლიდირებულ ფინანსურ 

ანგარიშგებაში გამჟღავნებული წინა პერიოდის შესადარისი ინფორმაციის 

თვალსაზრისით. 

კომპონენტი, სადაც 

გამოვლინდა დარღვევა 

სამინისტროს აპარატი. 

2.9 კონსოლიდირებული ფინანსური ანგარიშგება 

აუდიტის მიგნება 

 

 

სამინისტროს კონსოლიდირებულ ფინანსურ ანგარიშგებაში არ არის 

ელიმინირებული SIDA − პროექტი „გადავარჩინოთ ბუნება − საქართველოს“ 

შიდა ჯგუფური ოპერაციები, კერძოდ, 1,726,296 ლარის გრანტის ხარჯი,37 

რომელიც ექვემდებარებოდა ელიმინირებას, ვინაიდან გადაცემული იყო 

უწყებაში შემავალი სამი ორგანიზაციისთვის.38 გარდა ამისა, სიდას პროექტის 

ფინანსურ ანგარიშგებაში „სხვა მოკლევადიანი (მიმდინარე) აქტივების“ მუხლში 

ფიქსირდება 1,086,451 ლარის მოთხოვნა გარემოს ეროვნული სააგენტოს 

მიმართ, რომელიც ასევე ექვემდებარებოდა ელიმინაციას. 

კომპონენტი, სადაც 

გამოვლინდა დარღვევა 

სამინისტროს აპარატი.  

  

                                                           

37 იმავე დონის სახელმწიფო ერთეულებზე გაცემული გრანტები. 
38 სსიპ - ველური ბუნების ეროვნული სააგენტო (1,590,671 ლარი); სსიპ - დაცული ტერიტორიების სააგენტო (128,416 ლარი); სსიპ - გარემოს 

ეროვნული სააგენტო (7,209 ლარი).  

3. კანონმდებლობასთან და სხვა მარეგულირებელ ნორმებთან შეუსაბამობის 
საკითხები  

3.1 ინფორმაციული უსაფრთხოების პოლიტიკის დოკუმენტი 

აუდიტის მიგნება სამინისტრო თავის სტრუქტურულ ერთეულებს IT მომსახურებას 

ცენტრალიზებულად უწევს. აღნიშნულ ფუნქციას სამინისტროს აპარატის 

ინფორმაციული ტექნოლოგიების დეპარტამენტი ასრულებს. 

2014 წლის 29 აპრილის დადგენილების39 თანახმად, სსიპ − გარემოს ეროვნული 

სააგენტო კრიტიკული ინფორმაციის სისტემის სუბიექტია, ხოლო 2021 წლის 31 

დეკემბრის დადგენილების თანახმად, კრიტიკული ინფორმაციული 

სისტემების სუბიექტად სსიპ − გარემოს ეროვნულ სააგენტოსთან ერთად 

განისაზღვრა სსიპ − სურსათის ეროვნული სააგენტო და სსიპ − გარემოსდაცვითი 

ინფორმაციისა და განათლების ცენტრი. 

აუდიტის ანგარიშის თარიღისთვის სამინისტროში შემუშავებულია, თუმცა 

დამტკიცებული არ არის ინფორმაციული უსაფრთხოების პოლიტიკის 

დოკუმენტი,40 ის აუცილებელი პოლიტიკა და პროცედურები, რაც დადგენილია 

2022 წელს მოქმედი შესაბამისი მარეგულირებელი ნორმებით.41 აღნიშნული 

გარემოება ინფორმაციული უსაფრთხოების მიმართულების რისკებს 

მნიშვნელოვნად ზრდის. 

კომპონენტი, სადაც 

გამოვლინდა დარღვევა 

სამინისტროს აპარატი.  

  

  

                                                           

39 საქართველოს მთავრობის 2014 წლის 29 აპრილის N312 დადგენილება „კრიტიკული ინფორმაციული სისტემის სუბიექტების ნუსხის 

დამტკიცების შესახებ“. 
40 საქართველოს კანონი „ინფორმაციული უსაფრთხოების შესახებ“, მუხლი 4. 
41 სსიპ - ციფრული მმართველობის სააგენტოს თავმჯდომარის 2020 წლის 18 ოქტომბრის N4 ბრძანება „ინფორმაციული უსაფრთხოების 

მინიმალური მოთხოვნების დამტკიცების შესახებ“, მე-3, მე-7 და მე-10 მუხლები; სსიპ - ციფრული მმართველობის სააგენტოს თავმჯდომარის 

2020 წლის 16 ოქტომბრის N7 ბრძანება „ინფორმაციული აქტივების მართვის წესების დამტკიცების შესახებ“, მუხლი 4. ბრძანებები 

ძალადაკარგულია 2021 წლის 30 დეკემბრიდან. 

4. წინა პერიოდში გაცემული რეკომენდაციების შესრულების მდგომარეობა 

რეკომენდაცია ა(ა)იპ − სოფლის განვითარების სააგენტოს მიერ განხორციელებული ფულადი 

შენატანების ეფექტიანად განკარგვის უზრუნველსაყოფად და შესაბამისი 

რეაგირების მიზნით, მიზანშეწონილია სააგენტომ შეისწავლოს ინვესტიციების 

მიზნობრიობა, დაადგინოს რამდენად მიაღწიეს მათ თავდაპირველ მიზნებს და 

მიღებული შედეგებიდან გამომდინარე, იმოქმედოს კანონმდებლობის 

შესაბამისად; ასევე განსაზღვროს, რამდენად აკმაყოფილებს აღნიშნული 

თანხები აქტივად აღიარების კრიტერიუმებს, მათ მიერ სამომავლოდ მოტანილი 

ეკონომიკური სარგებლისა და მომსახურების პოტენციალის გათვალისწინებით. 

რეკომენდაციის შესრულების 

სტატუსი 

შესრულებული.  

 

რეკომენდაცია აქტივების მართვაში არსებული ნაკლოვანებების გამოსავლენად და ფინანსური 

ანგარიშგების სამართლიანად წარდგენის მიზნით, სსიპ − ეროვნულმა სატყეო 

სააგენტომ ინვენტარიზაცია ჩაატაროს სრულად, ფინანსთა მინისტრის 2021 

წლის 31 დეკემბრის N364 ბრძანებით დამტკიცებული „საბიუჯეტო 

ორგანიზაციების მიერ აქტივებისა და ვალდებულებების ინვენტარიზაციის 

ჩატარების და ინვენტარიზაციის შედეგების საჯარო სექტორის ბუღალტრული 

აღრიცხვის საერთაშორისო სტანდარტების (სსბასს-ების) საფუძველზე 

აღრიცხვა-ანგარიშგებაში ასახვის შესახებ“ მოთხოვნათა შესაბამისად. 

რეკომენდაციის შესრულების 

სტატუსი 

შესრულებული. 

 

რეკომენდაცია აქტივების მართვაში არსებული ნაკლოვანებების აღმოსაფხვრელად და 

ფინანსური ანგარიშგების სამართლიანად წარდგენის მიზნით, სამინისტროს 

აპარატმა ინვენტარიზაციის პროცესში ჩართოს IT ტექნოლოგიების სფეროს 

სპეციალისტები. 

რეკომენდაციის შესრულების 

სტატუსი 

შესრულებული. 

 

რეკომენდაცია 
შრომის ანაზღაურებასთან დაკავშირებული ნაკლოვანებების აღმოფხვრის 

მიზნით, სსიპ − დაცული ტერიტორიების სააგენტომ უზრუნველყოს შესაბამისი 

კონტროლის მექანიზმების დანერგვა. 

რეკომენდაციის შესრულების 

სტატუსი 

შესრულებული. 

 

რეკომენდაცია 
იჯარიდან მისაღები შემოსავლის დაკარგვის თავიდან არიდების და ფინანსური 

ანგარიშგების სამართლიანად წარდგენის მიზნით, სსიპ − ეროვნულმა სატყეო 

სააგენტომ გააფორმოს ხელშეკრულებები მოიჯარე კომპანიებთან. 

რეკომენდაციის შესრულების 

სტატუსი 

შესრულებული. 

 

რეკომენდაცია 
საბიუჯეტო სახსრების რაციონალურად განკარგვის მიზნით, სამინისტრომ 

შეიმუშაოს კონტროლის ისეთი მექანიზმები, რომლებიც ხელს შეუწყობს 

საწვავის არამიზნობრივად გამოყენების პრევენციას და დროულად გამოვლენას. 

გამოვლენილ ფაქტებთან დაკავშირებით გამოიკვლიონ მიზეზები და 

იმოქმედონ კანონმდებლობის შესაბამისად. 

რეკომენდაციის შესრულების 

სტატუსი 

შესრულებული. 

 

რეკომენდაცია 
დებიტორული დავალიანების სათანადო კონტროლის მიზნით, 

მნიშვნელოვანია ა(ა)იპ − სოფლის განვითარების სააგენტომ შეაფასოს გაცემული 

სესხების მიღების ალბათობა და მათი აქტივად აღიარების საკითხი, მიღებული 

შედეგებიდან გამომდინარე, გაატაროს შესაბამისი ღონისძიებები. 

რეკომენდაციის შესრულების 

სტატუსი 

შეუსრულებელი. 

 

რეკომენდაცია 
ფინანსური ანგარიშგების სამართლიანად წარდგენის მიზნით, ა(ა)იპ − სოფლის 

განვითარების სააგენტომ შეაფასოს მის მიერ განხორციელებული პროგრამების 

ფარგლებში გაცემული ხელშეკრულებები − პირობას შეიცავს, თუ შეზღუდვას 

და აღნიშნულიდან გამომდინარე, აღრიცხოს გაცემული სუბსიდიის თანხა. 

რეკომენდაციის შესრულების 

სტატუსი 

შეუსრულებელი. 

საკონტაქტო ინფორმაცია  

გაცემული 
რეკომენდაციების 
შესრულების 
მონიტორინგის 
პროცესზე 
პასუხისმგებელი 
პირი 

თეკლა ონიანი (ელფოსტის მისამართი: Toniani@sao.ge) 

სახელმწიფო 
აუდიტის სამსახურის 
რეკომენდაციების 
შესრულების 
მონიტორინგის 
სისტემა 

https://aris.sao.ge/ 

ვებგვერდი და 
სოციალური მედია  

https://www.sao.ge/ 

https://www.budgetmonitor.ge/ka 

http://www.blog.sao.ge/ 

http://www.sai.ge/main/ 

https://www.linkedin.com/company/stateauditoffice/ 

https://www.youtube.com/user/saogeorgia 

https://www.facebook.com/www.sao.ge 

ცხელი ხაზი (+995 32) 243 81 81 

ელფოსტის მისამართი sao@sao.ge 

სახელმწიფო აუდიტის სამსახური
ქ.თბილისი, 0144, წმ. ქეთევან დედოფლის გამზირი N96

+995 32 243 84 38

